
SPORT TURLARINI
TASNIFLASH VA SPORT
MASHG'ULOTLARINI
KOMPLEKS MONITORING
QILISHNING ILMIY-
METODOLOGIK ASOSLARI

[lhomjon Axmedovich Tursunaliyev
O‘zbekiston davlat sport akademiyasi rektori, professor

Annotatsiya: Mazkur maqgolada sport turlarini ilmiy asosda tasniflashning nazariy-metodologik jihatlari hamda sport
mashg‘ulotlarini kompleks monitoring gilishning ahamiyati tahlil etilgan. Sport turlarining musobaqa faoliyati xususiyat-
lari, yetakchi jismoniy sifatlar va psixofiziologik talablar asosida guruhlanishi mezon sifatida ko'rib chigilgan. limiy nati-
jalar sportchilarni ixtisoslashtirish, mashg‘ulot yuklamalarini individuallashtirish hamda sport natijalarini barqaror ravishda
oshirish uchun ilmiy asos yaratadi.

sport turlari tasnifi, xalq o'yinlari, jismoniy sifatlar, sport tayyorgarligi, monitoring, musobaqa.
Abstract: This article analyzes the theoretical and methodological aspects of the scientific classification of sports and the
importance of comprehensive monitoring of sports training. The criteria for grouping sports based on the characteristics
of competitive activity, leading physical qualities, and psychophysiological requirements are considered. The scientific

results create a basis for the specialization of athletes, the individualization of training loads, and the sustainable improve-
ment of sports performance.

classification of sports, folk games, physical qualities, sports training, monitoring, competition.
AHHOTauus: B gaHHoN cTaTbe aHanu3npyTCa TEOPETUYECKME Y METOLOSIOTMYECKE acneKThbl Hay4YHOW Knaccudumkaumm
BMZOB CMopTa U BaXHOCTb KOMIMIEKCHOTO MOHUTOPUHIA CMIOPTUBHOW MOAFOTOBKW. PaccmaTtpuBaloTcst KpUTepum rpynmm-
POBKM BULOB CMOpPTa Ha OCHOBE XapaKTEPUCTUK COPEBHOBATENbHON AESTENIbHOCTU, BEAYLUMX PUNYECKUX KAYecTB U
ncmxodusnonormyeckmx TpeboBaHnin. HayuHble pesynsraThbl CO34al0T OCHOBY Afs crneuuanvaaumy CnopTCMEHOB, UHAM-
BuAyanusaumm TPEHUPOBOYHbBIX HArpy30K U YCTOWYMBOTO MOBbILLEHWS CMIOPTUBHBIX PE3YILTaToB.

KJ'IaCCI/I(bVIKaLl,I/IH BMOOB CrnopTa, HapodHble Urpbl, (*)Msmqecme KayecTBa, CNopTUBHAA NOAroToBKa,
MOHWUTOPWUHI, COpEeBHOBAHUA.

Jahon miqgyosida rasmiy tasdiglangan sport turlari soni doimiy ravishda yangi turlarning paydo bo'lishi
bilan ortib bormoqgda. Biroq xalgaro migyosda tan olingan va turli federatsiyalarga birlashgan yuzlab (taxminan
800 dan ortiq) sport turlari mavjud bo'lib, ular milliy va xalgaro sport turlariga bo‘linadi. Mamlakatimizda sport
turlari va ularning tarmogqlarini e'tirof etish reestriga kiritilayotgan sport turlariga sport federatsiyalari (uyushma-
lari), assotsiatsiyalar tomonidan 250 dan ortiq sport turlari kiritiigan bo'lib, ular musobaqa qoidalari, texnik-taktik
harakatlar majmuasi, musobaga faoliyatining mazmuni hamda baholash mezonlari bilan tavsiflanadi. Sport
turlarining bunday xilma-xilligi ularni ilmiy asosda tasniflash, ya’ni ma’lum belgi va mezonlarga ko‘ra guruhlash
zaruratini keltirib chigaradi.

Respublikamizda yuqorida keltiriilgan barcha sport turlari quyidagi bo‘limlarga bo‘linadi:

Olimpiya va Osiyo o‘yinlari dasturiga kiritilgan sport turlari;

Olimpiya va Osiyo o‘yinlari dasturiga kiritiimagan sport turlari;

Paralimpiya va Paraosiyo o‘yinlari dasturiga kiritilgan sport turlari;
Paralimpiya va Paraosiyo o‘yinlari dasturiga kiritimagan adaptiv sport turlari;

Milliy sport turlari;

Xalq o‘yinlari (etnosport).

Sport turlarini ilmiy asosda tasniflash sportchilarni tayyorlash jarayonini samarali boshgarish, mashg‘ulot
yuklamalarini optimallashtirish hamda sport natijalarini oshirishda muhim ahamiyat kasb etadi. Magsad — sport
turlarini tasniflashning ilmiy-nazariy asoslarini tahlil qilish va sport mashg‘ulotlarini kompleks monitoring qilish-
ning metodologik yondashuvlarini asoslab berishdan iborat. Jismoniy tarbiya, sport nazariyasi va metodikasiga
oid ilmiy ishlanmalar, xalgaro sport tashkilotlari materiallari hamda amaliy tajribalar manba sifatida o‘rganildi.

Sport turlarini tasniflashning asosiy yondashuvlari. Har bir sport turi ozining musobaga shakli, maxsus
harakat tarkibi, bellashuv qoidalari va musobaga faoliyatiga baho berish usuli bilan boshga sport turlaridan
ajralib turadi. Matveev L.P. sport turlarini harakat faoliyatiga qarab 5 guruhga bo‘lgan:

*  birinchi guruh — jismoniy sifatlarni maksimal darajada talab giladigan sport turlari bo‘lib, sportchi o'z shaxsiy
imkoniyatlariga garab muvaffagiyat qozonadi (boks, gimnastika, kurash, sport o‘yinlari, yengil atletika va
boshqalar);

* ikkinchi guruh — yuruvchi texnik vositalarni boshqarish bilan bog'‘liq sport turlari (mototsikl, avtomobil,
samolyot, qayiq va boshqalar) bo'lib, bunda sport natijasi texnik vositalarga hamda ularni boshqarish
gobiliyatiga bog'liq bo‘ladi;

* uchinchi guruh — maxsus qurollardan (miltigq, kamon va boshqalar) gat’iy cheklangan sharoitda nishonga
tekkizishga asoslangan sport turlari;

»  to'rtinchi guruh — model-konstruktorlik faoliyatini o‘zaro taqqoslashga asoslangan turlar (aviamodel, avto-
model va boshqalar);

»  beshinchi guruh — abstrakt (mavhum) mantiqgiy yo‘l bilan g‘alaba qozonishga asoslangan sport turlari
(shaxmat, shashka).

Yozgi va qishki Olimpiya o‘yinlari dasturiga kiritilgan sport turlarini xususiyatiga ko‘ra quyidagi guruhlarga
ajratish mumkin:

»  1-guruh — davriy xarakterdagi harakat faoliyati bilan bog'‘liq sport turlari (suzish, eshkak eshish, yengil atle-
tika, velosport va boshgalar);

»  2-guruh — asosan portlovchi kuch sifatlarini namoyon etishni talab etuvchi sport turlari (sakrash, ulogtirish,
og'ir atletika);

*  3-guruh — asosan harakatlarni muvofiglashtirish bilan bog'‘liq sport turlari (sport va badiiy gimnastika, akro-
batika, suvga sakrash, batut, figurali uchish va boshqalar); 4-guruh — yakkakurash sport turlari (boks,
barcha kurash turlari, qgilichbozlik va boshqalar);

»  5-guruh — sport o'yinlari (futbol, xokkey, basketbol, voleybol, suv polosi va boshqalar);

*  6-guruh — ko'pkurash sport turlari (chang'i ikki kurashi, yengil atletika ko‘pkurashi, zamonaviy beshkurash
va boshqalar).

Bundan tashqari sport turlari medallar migdoriga (oltin, kumush, bronza) qarab ham tasniflanadi. Yengil
atletika, suzish, sport gimnastikasi, akademik eshkak eshish, boks va boshqalar medallar soni ko‘p bo‘lgan
sport turlariga kiradi, biroq futbol musobaqalarida faqgat bitta oltin, bitta kumush va bitta bronza medali uchun
kurash olib boriladi. Sport turlarini musobaga natijalarini belgilash usuli bo‘yicha ham tasniflash mumkin. Sport
turlari boshqa sport turlarida dam olishni tashkil gilishda yoki organizmni maxsus gayta tiklash tizimida, char-
chashga qarshi kurash omili sifatida, emotsional talablarni qondirishda va organizmning vaqtincha yo‘qotilgan
funksional imkoniyatlarini tiklashda go‘llaniladi.

Shuningdek sport turlari quyidagi mezonlar asosida ham tasniflanadi:

*  ragqib bilan o’zaro munosabatiga ko‘ra — to‘g‘ridan-to‘g‘ri aloga sport turlari (kurash, boks, dzyudo), bilvosita
aloga sport turlari (stol tennisi, badminton), individual sport turlari (yengil atletika, suzish), jamoaviy sport
turlari (futbol, basketbol);

»  sport tizimiga ko‘ra — Olimpiya va Osiyo o‘yinlari dasturiga kiritilgan sport turlari, kiritimagan sport turlari,
Paralimpiya va Paraosiyo o‘yinlari dasturiga kiritilgan va kiritiimagan adaptiv sport turlari, ekstremal sport
turlari, milliy sport turlari, xalq o'yinlari (etnosport).

Yetakchi jismoniy sifatlar asosida tasniflashda sport turlari quyidagi guruhlarga ajratiladi:
«  koordinatsion gobiliyat talab qiluvchi sport turlari (gimnastika, akrobatika);
»  chidamlilikka asoslangan sport turlari (yugurish, suzish);
» tezlik-kuch sifatlariga asoslangan sport turlari (og‘ir atletika);
» taktik va tezkor garor ustuvor bo‘lgan sport turlari (futbol, jang san’atlari);
*  sensor-reaksiya talab giluvchi sport turlari (avtosport);
* intellektual sport turlari (shaxmat);
»  ko‘pkurash sport turlari (biatlon, beshkurash).

Demak, sport turlarini ilmiy tasniflash sport faoliyatini chuqurrog anglash imkonini beradi. Aynigsa, yetakchi
jismoniy sifatlar asosida guruhlash sportchilarni ixtisoslashtirishda muhim ahamiyat kasb etadi.

Kompleks monitoring tizimi sportchining holatini real vaqt rejimida baholash imkonini beradi, bu esa
mashg'‘ulot jarayonini individuallashtirish va samaradorligini oshirishga xizmat qgiladi. Zamonaviy sportda yuqori
natijalarga erishish uchun tasniflash va monitoring tizimlarini integratsiyalash zarur. Sport turlari, avvalo, muso-
baqa faoliyatida ishtirokchilar o‘rtasidagi o‘zaro munosabat darajasiga ko‘ra bir necha guruhlarga ajratiladi.
Jumladan, ayrim sport turlarida musobaqa ishtirokchilari o‘rtasida to‘g‘ridan-to‘g‘ri jismoniy aloga mavjud bo'lib,
bunda raqibning qarshiligini bevosita yengib o‘tish asosiy omil hisoblanadi. Bunday sport turlariga kurash,
boks, dzyudo, taekvondo kabi sport turlari kiradi. Ushbu sport turlarida musobaqa natijasi sportchining jismoniy,
texnik-taktik va psixologik tayyorgarligi bilan bevosita bog‘liq bo‘ladi.

Shu bilan birga ayrim sport turlarida bilvosita aloqga ustunlik giladi. Bunda qilichbozlik, stol tennisi yoki
badminton kabi sport turlarida ragib bilan bevosita jismoniy to‘gnashuv mavjud bo‘lmaydi, ammo musobaqa
jarayoni qarshi harakatlarga tezkor va aniq javob qaytarishni talab etadi. Bu turdagi sport turlarida harakatlar
tezligi, koordinatsiya, reaksiya va texnik aniglik muhim o'rin tutadi. Bundan tashqari sport turlarining yana bir
muhim guruhi raqib aralashuvisiz bajariladigan musobaqa faoliyatiga asoslangan sport turlaridir. Yengil atletika,
suzish, sport gimnastikasi kabi turlarda sportchi musobaqa harakatlarini mustagqil ravishda bajaradi va natija
asosan uning individual imkoniyatlari, jismoniy rivojlanish darajasi hamda texnik mahoratiga bog'liq bo‘ladi. Bu
sport turlarida vaqt, masofa yoki bajarilgan harakatlarning sifati asosiy baholash mezoni hisoblanadi.

Alohida e’tiborga loyiq sport turlari sirasiga jamoaviy sport o‘yinlari kiradi. Futbol, voleybol, basketbol,
gandbol kabi sport turlarida musobaqa jarayoni nafaqat individual tayyorgarlik, balki jamoaviy o‘’zaro hamkorlik,
taktik fikrlash va raqib garshiligini jamoa bo'lib yengib o‘tish bilan tavsiflanadi. Ushbu sport turlarida har bir o‘yin-
chining harakati umumiy natijaga bevosita ta’sir ko‘rsatadi. Shu asosda shakllantiriigan yagona sport tasnifi
sport turlarini ularning musobaga faoliyati xususiyatlari, harakat tuzilmasi, energetik ta’minoti va psixofiziologik
talablari bo‘yicha tizimli ravishda guruhlash imkonini beradi. Bunday tasnif sportda ilmiy tadqgigotlarni olib
borishda, sportchilarni ixtisoslashtirishda hamda mashg‘ulot jarayonini samarali tashkil etishda muhim meto-
dologik asos bo'lib xizmat qiladi. limiy adabiyotlar tahlili shuni ko‘rsatadiki, har bir sport turi sportchidan ma’lum
yetakchi sifatlarning ustuvor rivojlangan bo'lishini talab qiladi. Ushbu sifatlar bir sport turida asosiy rol o‘ynasa,
boshqa sport turlarida ikkilamchi yoki yordamchi ahamiyatga ega bo‘lishi mumkin. Shu sababli sport turlarini
yetakchi jismoniy sifatlar ko‘rsatkichlariga asoslanib tasniflash sport faoliyatining mohiyatini chuqurrog anglash
imkonini beradi.

Birinchi guruhga harakatlarni muvofiglashtirishga yuqori talablar qo‘yiladigan sport turlari kiritiladi. Akroba-
tika, sport gimnastikasi, suvga sakrash, figurali uchish kabi sport turlarida harakatlarning murakkabligi, ularning
fazoviy-vaqt parametrlari anigligi hamda estetik talablarga mosligi hal giluvchi omil hisoblanadi. Ushbu sport
turlarida sportchining vestibulyar apparati barqarorligi, proprioseptiv sezgirligi va harakatlarni nozik boshqarish
gobiliyati yetakchi ahamiyat kasb etadi. Kuch yoki tezlik ko‘rsatkichlaridan ko‘ra, natija asosan texnik mukam-
mallik va koordinatsion tayyorgarlik darajasi bilan belgilanadi.

Ikkinchi guruh yuqori tezlikda bajariladigan siklik harakatlar ustun bo‘lgan sport turlari bilan tavsiflanadi.
Yengil atletikaning yugurish yo‘nalishlari, konkida uchish, velosport, chang‘i sporti hamda suzish sport turlarida
harakatlarning ritmik takrorlanishi, tezkorlik va maxsus chidamlilik asosiy rol o‘ynaydi. Bu sport turlarida
yurak-gon tomir va nafas olish tizimlarining funksional imkoniyatlari, energiya ta’minoti mexanizmlarining sama-
radorligi sport natijalarini belgilovchi muhim omillar sifatida namoyon bo'‘ladi.

Uchinchi guruhga tezkor-kuch sifatlarining ustun namoyon bo'lishi bilan tavsiflanadigan sport turlari kiradi.
Og'ir atletikada sportchi maksimal tashqi qarshilikni yengib o‘tishi lozim bo‘lsa, yengil atletikaning uloqtirish va
itqitish turlarida doimiy massa bilan maksimal tezlanish hosil gilish muhim hisoblanadi. Ushbu sport turlarida
mushak kuchi, portlovchi kuch, asab-mushak tizimining tezkor faollashuvi hamda biomexanik samaradorlik
yetakchi ahamiyatga ega.

To'rtinchi guruh sport turlarida tezkor gqaror gabul gilish va ragibga garshi kurash jarayonida vaziyatni baho-
lash qobiliyati asosiy rolni egallaydi. Sport o‘yinlari va jangovar sport turlarida musobaga faoliyati doimiy o‘zgarib
turuvchi sharoitda amalga oshiriladi. Sportchi ragib harakatlarini tez tahlil giladi, taktik garorlar gabul qgiladi va
harakat strategiyasini moslashtirib boradi, bu esa jismoniy tayyorgarlik bilan bir gatorda muhim ahamiyat kasb
etadi.

Beshinchi guruhga markaziy asab tizimi va sezgi analizatorlarining yuqori darajada faoliyat yuritishini talab
giladigan sport turlari kiritiladi. Avtopoyga kabi sport turlarida sportchi tezkor vaziyatlarda oldindan ogohlanti-
ruvchi va oldini oluvchi harakatlarni bajarishi zarur. Ushbu sport turlarida ko‘rish analizatori faoliyati, reaksiya
tezligi hamda diggatni uzoq vaqt davomida jamlay olish sport natijasini belgilovchi asosiy omillar hisoblanadi.

Oltinchi guruh jismoniy harakatlar minimal darajada bo‘lsa-da, markaziy asab tizimining maksimal zo‘ri-
gishini talab giladigan sport turlari bilan tavsiflanadi. Shaxmat va shashka kabi sport turlarida sportchi muvaf-
fagiyati asosan mantiqiy fikrlash, strategik rejalashtirish, xotira va psixologik bargarorlik bilan belgilanadi. Ushbu
sport turlarida jismoniy yuklama past bo'lishiga qaramay, aqliy faoliyat intensivligi nihoyatda yuqori bo‘ladi.

Yettinchi guruh esa bir vaqtning o‘zida bir nechta jismoniy va ruhiy fazilatlarning uyg‘un rivojlanishini talab
giladigan ko‘pkurash sport turlarini o'z ichiga oladi. Zamonaviy beshkurash, biatlon kabi sport turlarida tezlik,
chidamlilik, kuch va muvofiglashtirish jarayonlari bir butun tizim sifatida namoyon bo‘ladi. Ushbu sport turlarida
sportchining ko‘p girrali tayyorgarligi va moslashuvchanligi uning asosiy ustunligi hisoblanadi.

Sportda tasniflash tizimi sportchining rivojlanishini bir tomonlama emas, balki kompleks yondashuv
asosida baholash imkonini beruvchi samarali mexanizm sifatida namoyon bo‘ladi. Ushbu tizim sportchining
jismoniy, texnik-taktik, psixologik va musobaqa tajribasiga oid ko‘rsatkichlarini o‘zaro uyg‘unlikda tahlil gilishga
sharoit yaratadi. Sportchining mavjud imkoniyatlari va rivojlanish istigbollari yanada anigroq belgilab olinadi,
bu esa mashg‘ulot jarayonini individuallashtirish va uzoq muddatli sport tayyorgarligini maqgsadli rejalashtirish
uchun mustahkam ilmiy asos bo‘lib xizmat qiladi.

Sport turlarini ustun jismoniy sifatlar hamda sport darajalari va unvonlari tizimi bilan uzviy bog‘liq holda
tasniflash sport tayyorgarligini boshqarishning ilmiy asoslangan yondashuvini shakllantiradi. Bu esa sport-
chilarni ixtisoslashtirish jarayonini optimallashtirish, mashg‘ulot jarayonining samaradorligini oshirish va yuqori
sport natijalariga erishish uchun mustahkam nazariy-metodik zamin yaratadi. Sport turlarini ilmiy tasniflash
sport tayyorgarligini samarali boshqgarish imkonini beradi. Yetakchi jismoniy sifatlar asosida guruhlash sport-
chilarni to‘g’ri yo‘naltirishda muhimdir. Sport darajalari va unvonlari tizimi sport natijalarini obyektiv baholashga
xizmat qiladi. Kompleks monitoring sportchining jismoniy va psixologik holatini nazorat gilishning muhim vosi-
tasidir. Mazkur yondashuv sportchilarni tayyorlash tizimini takomillashtirishda muhim ilmiy asos bo'lib xizmat
giladi.

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



